ՀԻՄՆԱՎՈՐՈՒՄ

«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Ընթացիկ իրավիճակը և իրավական ակտերի ընդունման անհրաժեշտությունը
Սույն որոշման նախագծի ընդունման անհրաժեշտությունը պայմանավորված է Հայաստանի Հանրապետության հարավ-արևելյան սահմանների պաշտպանության ամրապնդմամբ: Որոշման նախագծի ընդունմամբ Հայաստանի Հանրապետությունը կընդունի Կապան համայնքի կողմից նվիրված հողամասերը և Հայաստանի հանրապետության սեփականությունը հանդիսացող այլ հողամասի հետ միասին պաշտպանական նպատակներով դրանք կամրացվի Հայաստանի Հանրապետության ազգային անվտանգության ծառայությանը: Առանձնացված հողամասերի տեղադիրքերն առաջարկվել են պաշտպանական բնագավառի լիազոր պետական մարմնի կողմից
	2. Առաջարկվող կարգավորման բնույթը
	Հատուկ նշանակության հողամասերի առանձնացման, որպես նվիրատվություն դրանք պետության կողմից ընդունելու, հողային տվյալների հաշվառման և վերջիններս ՀՀ ԱԱԾ-ի հաշվեկշռում ամրացնելու կիրարկումն ապահովելու նպատակով մշակվել է «Որպես նվիրատվություն գույք ընդունելու և գույք ամրացնելու մասին» Կառավարության որոշման նախագիծը:
3. Նախագծերի մշակման գործընթացում ներգրավված ինստիտուտները և անձինք:
	ՀՀ տարածքային կառավարման և ենթակառուցվածքների նախարարություն, Սյունիքի մարզպետարան:
4. Ակնկալվող արդյունքը
Որոշման նախագծի ընդունմամբ Հայաստանի Հանրապետությունը կընդունի Կապան համայնքի կողմից նվիրված հողամասերը և պաշտպանական նպատակներով հողամասեր կամրացի ՀՀ ԱԱ ծառայությանը.
5. «Որպես նվիրատվություն գույք ընդունելու և գույք ամրացնելու մասին» Կառավարության որոշման նախագծի ընդունման կապակցությամբ լրացուցիչ ֆինանսական միջոցների պահանջի անհրաժեշտության, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին

		«Որպես նվիրատվություն գույք ընդունելու և գույք ամրացնելու մասին» Կառավարության որոշման ընդունման կապակցությամբ լրացուցիչ ֆինանսական միջոցների պահանջ չի առաջանում, իսկ Հայաստանի Հանրապետության պետական բյուջեի եկամուտներում և ծախսերում փոփոխություններ չեն սպասվում:

